
RHAN 7

GOFYNIAD AR GYRFF GIG, AC EITHRIO CYRFF GIG
CYMRU, I YSTYRIED IAWN, A'R WEITHDREFN SYDD I'W
DILYN GAN GORFF GIG CYMRU PAN GAIFF HYSBYSIAD
O BRYDER YN UNOL A DARPARIAETHAU'R RHAN HON

Iawn — hysbysu ynghylch penderfyniad

48. Pan fo corff GIG Cymru yn penderfynu gwneud cynnig o iawn ar ffurf digollediad ariannol
neu ymuno mewn contract i ddarparu gofal neu driniaeth, neu'r ddau, neu'n penderfynu peidio a

gwneud cynnig o iawn, ar y sail nad oes atebolrwydd cymwys, rhaid iddo—

(a) anfon y cynnig neu'r hysbysiad o'r penderfyniad i beidio & gwneud cynnig at y person a
hysbysodd y pryder o fewn deuddeng mis o'r dyddiad y hysbyswyd y pryder i'r corff GIG
Cymru. Os yw amgylchiadau eithriadol yn peri na ellir cadw at y cyfnod o ddeuddeng mis,
rhaid i'r corff GIG Cymru hysbysu'r person a hysbysodd y pryder neu ei gynrychiolydd
cyfreithiol o'r rhesymau am yr oedi a pha bryd y gwneir penderfyniad ynglyn a'r cais am

iawn;

(b) hysbysu'r person hwnnw neu ei gynrychiolydd cyfreithiol bod rhaid iddo ymateb i'r cynnig
o setliad neu'r penderfyniad i beidio 4 gwneud cynnig o setliad o fewn chwe mis o'r dyddiad

y gwneir y cynnig neu'r penderfyniad;

(c) yn ddarostyngedig i baragraff (ch), rhaid i'r corff GIG Cymru roi gwybod hefyd, os na
fydd yn bosibl ymateb i'r cynnig o setliad neu'r penderfyniad i beidio & gwneud cynnig o
setliad o fewn chwe mis, oherwydd amgylchiadau eithriadol, y bydd rhaid hysbysu'r corff

GIG Cymru o'r thesymau am yr oedi, a pha bryd y cyflwynir ymateb;

(ch) rhoi gwybod i berson neu ei gynrychiolydd cyfreithiol, os gofynnir am estyn yr amser a
ganiateir i ymateb i1 gynnig o setliad neu benderfyniad i beidio & gwneud cynnig o setliad,
y bydd yn ofynnol ymateb o fewn naw mis calendr o ddyddiad y cynnig, gan mai'r dyddiad

hwnnw, yn unol 4 rheoliad 45(3) a (5) yw dyddiad cychwyn cyfnod y cyfyngiad;

(d) rhoi gwybod, os gwneir cynnig, y bydd y setliad a gynigir ar ffurf cytundeb ffurfiol, ac y
bydd rhaid i'r cytundeb gynnwys ildiad o unrthyw hawl i ddwyn achos sifil mewn perthynas

a'r atebolrwydd cymwys y mae'r setliad yn ymwneud ag ef;

(dd) rhoi gwybod, o dan amgylchiadau priodol, y byddai'r cytundeb setlo a gynigir yn
ddarostyngedig i'w gymeradwyo gan lys, megis mewn achosion pan fo'r person y mae'r

atebolrwydd cymwys yn ymwneud ag ef—
(i) yn blentyn; neu

(i1) heb alluedd yn yr ystyr a roddir i “capacity” yn Neddf Galluedd Meddyliol 2005(1);
ac

(e) rhoi gwybod, os yw'n ofynnol cael cymeradwyaeth llys ar gyfer setliad, y byddai rhaid
i'r corff GIG Cymru dalu'r costau cyfreithiol rthesymol a fyddai'n gysylltiedig & chael y
cyfryw gymeradwyaeth.

(1) 2005 p.9.

